
PUB YOMY
Zubiaurre

kalearen 
bihotzean

Gipuzkoa etorbideko
34 eta 36 peoren
arteko behe alde
guztia hartzen

zuen eraikinak. 1966 urtean
jarri zuten martxan lau baz-
kideren artean: Fernando eta
Jose Luis Etxebarria anaia ei-
bartarrak, eta Valentin eta
Mª Ignacia Careaga andra-gi-
zon ermuarrak. 

Fernandok gogoratzen
duenez, “terrenua Mª Igna-
ciana zan, geure lehengusiña
eta Valentinen andria zana.
Solua eta ortua errentan
emonda zeuazan eta Motxuk
erabiltzen zitxuan. Galdaka-
noko kontratista batzuk ber-
tan etxiak eitxeko asmua ze-
ken eta Don Teodoro abadeak
esan zoskun Sallabente al-
dian ez zeuala zinerik eta on-
do egon leikiala. Orduan te-
lebisiñorik be ez zeuan eta

zeozer jartzera animau gi-
ñan”.

Hasierako proiektua
1963ko urrian egin zen, Mª
Ignaciaren eskariz. Madrileko
Fernando de Terán arkitekto-
ak sinatuta, 1.170m2ko aza-
lera eta 872 jarlekuko espa-
zioa aurreikusten du.

Zubibarriaga izeneko lur-
orubean zinematografo bat
eraikitzeko lehen eskaera
1964ko urtarrilean luzatu zi-
tzaion Udalari. Irekiera eska-
eraren dokumentoak, ostera,
1965ko azaroaren 10eko data
du, Bizkaiko Aldizkari Ofizia-
lean astebete lehenago argi-
taratu ostean. 
IIkkuussllee  oorroorreennttzzaatt

Proiektatu zen lehen filma
Molly Brown siempre a flote
izan zen; mordotxoa etorri zi-
ren haren atzetik. Fernando
Etxebarriaren akorduz “gure

aitxak kondiziño bakarra jarri
zeskun: `Pelikulekin kon-
tuz!´. Ezin zian inmoralak
izan. 3R eta 4R-rik ez zeuan
han, danak ziran Todos los
públicos! Don Teodoron bi-
txartez Tolosan zeuan distri-
buidora batekin jarri giñan
hartu-emonian, parroki-zi-
nietara pelikulak ekartzera
dedikatzen zana. Hillian
behin juaten gintzazen peli-
kulak aukeratzera eta sarri-
txan Don Teodoro be etortzen
zan gurekin autuan, bera Zi-
nema Ermuarako ekartzeko”.

Alberto González 13 urtez,
zabaldu zen egunetik itxi ze-
nera arte izan zen bertan zi-
ne-operadore, eta bere egin-
beharraren gainean galdetu-
ta, gogoratzen du zelan
“konprobau bihar izaten ne-
ban pelikulia ia osorik zeto-
rren. Lonazko zakuetan, es-
tutxe metaliko batzutan sar-

tuta zetozen zintak, enroi-
lauta. Normalena izaten zan
ordu biko pelikula lau estu-
txe haundi eta beste txiki ba-
ten etortzia batuta. Zintok
karretietara pasau bihar zi-
ran eta honek proiektatzeko
bi makinetara katitxu”.

Operadorea, honen lagun-
tzailea, bi akomodadore,
beste horrenbeste garbitzai-
le, atezaina, takilleroa eta
gozoki-saltzailea ostegun
gauero, eta larunbat eta
igandeetako hiru proiekzioe-
tan aritzen ziren, fin-fin. 

José López gozoki-saltzai-
le gisa aritu zen urteetan
eta ederto gogoratzen ditu
ordukoak, “batez be gozo-
kiak eta izozkiak saltzen
genduzan. Oin, zuritu bako
pipa eta kakahueteak debe-
katuta zeuazen, jarleku ar-
tian azalok sartu eta garbi-
tzia itzelian kostatzen zala-

GGuurriiaa  ZZiinneeaa  

Gipuzkoa etorbideko Guria Zinea, bere burdinezko pertsiana eta kartel
argidunarekin.

Pantallaren planoa.



2020ko otsaila 11EERRRREEPPOORRTTAAJJEEAA

Drogetenitturri, 286 zk.

ko! Hasieran etxian gorde-
tzen neban generua; gero zi-
nian bertan. Burdinezko he-
zi korredera batekin ixten
zan sarreria eta granujak,
indarrez, haxe zabaltzen
ahalegintzen ziran, geure
txutxerixok ohosteko”.

Ze pelikula mota proiekta-
tzen zen galdetuta, Alberto
eta Josék biak aipatzen di-
tuzte Oestekoak, El Gordo y
El Flaco eta Cantinflas. Jen-

de asko ekarri zutenen arte-
an Albertok gogoan ditu “ho-
ri romanuon luziori, Quo Va-
dis, El hundimiento del Tita-
nic, Tiburón… Pornorik-eta
ez!”. Butaketatik noizean
behin ere txistua joten zute-
la esaten digu “geuk, kon-
fundiduta, entzute ez dala
ipiñi eta behian fiii, fiii! Edo
igual kuadrua pantaillan
txarto agertzen zala, holan
osuan barik, zati bat baka-

rrik. Sarritxan, pelikulia za-
harra-edo izan eta klak-
klak, apurtu eitxen jakun;
amatau dana, etendako alde
bixei azetonia ein kurioso-
kurioso eta inkauta geratzen
zanez, segi pelikuliaz! Beste
batzutan jentia ez zan gus-
tura geratzen, beti be ez
zan-eta azertatzen, ze dis-
tribuidoriak lotietan ipin-
tzen zitxuan pelikulok, hil
guztian honetxek eta danen
gustura be ezin izan!”.

Urteekin apurka-apurka
gainbehera etorri zen: man-
tenua, gero eta haundiagoa;
etxeetan, zuri-beltzezko te-
lebistak; beheruntz diru-
etekinak… 1979 urtean itxi
egin zen. Gerora, 1986an,
Udaletik erosteko eskeintza
jaso zuten jabeek eta akor-
dioa adostu, Fernandoren
esanetan “aiuntamientuak
ipinitxako prezio eta paguak
zelan egin azetau gendu-
zan”. Ordainketa guztiak
eginda, 1990ko maiatzaren
17an gauzatu zen saleroske-
ta.
KKuullttuurraarreenn  gguunnee

Ateneo kultural bezala le-
henengo eta Miguel de Una-
muno zentro zibiko legez
gaur egunera arte, hainbat
antzerki emanaldi, desfile,
erakusketa, kontzertu zein
kirol eta kultur jarduera izan
dira txalotuak. 

2007an Lobiano inauguratu
izatea eta Udalak parrokiare-
kin sinatutako hitzarmenaren
ondorioz, Ermua Zinema be-
rriztatu ahal izateak, ekital-
diz umezurtz laga zuen espa-
zioa. Iratxoko, Sallabenteko
familien elkartearen ekime-
nez, berriro berreskuratuko
da auzoarentzat; 2018koak
dira azken berriztapen eta
egokitzapenak. Gaur egun,
umeentzako parke, Irulitxa
fanfarrearen entsaioleku,
Iratxoko elkartearen egoitza,
elikagaien bankuaren biltoki
eta nagusien bilgune ere da.
Bizi-bizirik dirau!

Estibalitz González
Erdikokalen Guriaren kartelera, argazkiaren eskumako aldean.

Proiektatutako aurreneko 
pelikularen kartela.


